
8 F r e n

!Halo i kam long  

Lanem abaot ol pikinini blong 
Papa long Heven long evri ples 
raon long wol.

PAPUA NIU GINI! 
Papua Niu Gini i wan aelan kantri long Bigfala Solwota blong Pasifik. Hem 
i kavremap wan haf blong aelan blong Niu Gini. !Moa long 8 milian pipol 

oli stap long ples ia!

Oltaem level blong wota i stap 

kam antap mo fulumap ol ples 

long Papua Niu Gini. Mekem 

se ol jos bilding long ples ia oli 

bildimap i hae antap. Taem we 

wota i fulumap ples, ol memba 

oli padel long ol kenu !i kam 

stret long doa blong jos!

Pijin blong paradaes oli ol pijin 

blong bigfala bus we oli stap sem. 

Ol man pijin oli naes mo gat ol 

wing we kala blong olgeta i naes 

tumas. Wan Raggianna pijin 

blong paradaes i stap long flag 

blong kantri.

Ol traeb long Papua Niu Gini oli 

kam tugeta blong singsing, danis, 

serem ol tradisen, mo mitim ol 

niu fren. Ova long 100 traeb oli 

joen long bigfala singsing blong 

!evri yia!

Jaean Bataflae

OL JAPEL

OL PIJIN LONG  
BIGFALA BUS

SING- SINGS

Hemia i minim se 
“?yu oraet?” long  
lanwis !Tok Pisin!

?Yu stap gut?

Papua Niu Gini i gat moa 

lanwis bitim eni narafala 

kantri long wol—!kolosap 

840 lanwis!

OL LANWIS

Wingspan of Queen Alexandra’s birdwing: 28 cm (11 in)

Jikin Sup
Hemia i wan tradisen resipi long Papua Niu Gini. !Hemia 

wan stael we yu save traem!

 1. Putum 2 1/2 blong (1 kg) jikin we yu katkatem long wan 

sospen mo putum 1/2 tebol spun blong oel blong kuk. 

Putum 1 ti spun blong wanwan kari paoda mo 1 ti 
spun blong sol.

 2. Katem 1 kumala (o vejetebol we yu wantem yusum) mo 

1 rol blong spring anian. Putum 1 kap blong kon we 
i stap long tin i go long sospen.

 3. Kapsaedem 1/2 blong kokonas krim antap long ol 

vejetebol mo mit. Putum lid blong sospen mo letem i boel. 

Lego i boel blong 30–40 minit.

AKTIVITI

RESIPI

!Mekem sua blong askem help long wan adalt!

!Papua Niu Gini i gat bigfala bataflae bitim ol narafala ples! 

Mekem bataflae blong yuwan. Karem sam pis wud, ol lif mo 

ol flaoa blong mekem sep. Yusum rula long raet saed blong 

faenem saes blong ol wing blong bataflae blong yu.


